
КЕЙС-ТЕХНОЛОГИЯСЫ КОМПЕТЕНТТҮҮЛҮКТҮ КАЛЫПТАНДЫРУУ 

КАРАЖАТЫ КАТАРЫ 

КЕЙС-ТЕХНОЛОГИЯ КАК СРЕДСТВО ФОРМИРОВАНИЯ КОМПЕТЕНТНОСТИ 

CASE TECHNOLOGY AS A MEANS OF COMPETENCY BUILDING 

Аннотация: Бул макалада кейс-технологиясынын артыкчылык жактарын көрсөтүү 

менен аны колдонуудагы калыптануучу негизги, баалуулук, коммуникативдик-маалымат, 

социалдык инсандык компетенциялардын маңызын ачып, физика сабагында пайдалануудагы 

натыйжалуулугун көрсөтөт. Физика сабагында кейс-технология методун пайдалануунун 

конкреттүү мисалы келтирилген.  

Аннотация: В данной статьи показана некоторое преимущество кейс-технологии в 

отличие от традиционной технологии. Указана формируемые основные, ценностные, 

коммуникативно-информационные, социально-личностные компетенции. Приведен 

конкретный пример использования метода кейс-технологии на уроках школьной физики. 

Annotation: This article shows some of the benefits of case technology as opposed to 

traditional technology. The formed basic, value, communicative-informational, social and personal 

competencies are indicated. A specific example of the use of the case technology method in school 

physics lessons is given. 

Негизги сөздөр: Кейс-технология, компетенттүүлүк, инновация, баалуулук, физика. 

Ключевые слова: Кейс-технология, компетентность, компетенция, инновация, 

ценность, физика. 

Азыркы учурда атаандаштыка туруштук бергендер гана гүлдөп жатат десек болот. 

Демек мындан азыркы билим берүүнүн негизги милдеттеринин бири болуп өзүнүн 

ишмердүүлүгүн прогноздой ала турган, алдына коюлган маселелерди өз алдынча тез чече 

алган, кызматташууга жөндөмдүү компетенттүү инсанды тарбиялоо болуп эсептелет. Ушул 

гана ар түрдүү педагогикалык технологияларды өнүктүрүүгө түрткү берет. Кейс-

технологиясы ошондой технологиялардын бири. 

Кейс-технологиясын колдонуу 1870-жылы Гарварддагы юридикалык мектепте 

башталган. Аны негиздөөчү болуп Христофор Колумб Лэнгделл эсептелет. 1920-жылы Уоллес 

Донемдин декан болуп келиши менен кейс-технологиясы жаңы “түрткү” алды десек болот. 

Кейс-технологиясы – бул реалдуу экономикалык, социалдык, турмуштук жана башка 

проблемдүү кырдаалдарды (англис тилинде case-“учур”) баяндоого пайдалануучу окутуунун 

технологиясы. Кейс менен иштөөдө окуучулар билимдин ар кыл жактарынан кошумча 

маалыматтарды, анын ичинде келечектеги профессиясы менен байланышкандарын да, издей., 

анализдейт. 

Бул технологияны пайдалануу менен студенттер керек болсо, партада отуруп эле 

өзүнүн профессионалдык ишкердүүлүгүндө колдонулуучу компетенцияларды кайталоо 

менен, пайда болгон проблеммаларды чечкенди үйрөнөт. 

Бул жерде компетенция деп аныкталган максатына жетүү үчүн, ага берилген 

ресурстарды эффективдүү уюштура билген, келечектеги адистин даярдыгын билебиз. 

Кейс менен иштөө учурунда окуучуларда негизги компетенциялар калыптанат. 

Проблемдүү кырдаалдар коюлганда мугалим окуучуларга аларды чечүүгө багыт берет. 

Ошентип ар бир окуучу сабак учурунда өзүнө жаңы түшүнүктөрдү кабыл алуу менен жаңы 

амалдарга ээ болот. Реалдуу турмуштагы фактыларга негизделеген кейс-технологиялар 

окуучулардын баалуулук компетенцияларын калыптандырууга жана өзүнүн аракеттериндеги 

максаттуу жана идеялык багыттарын түшүнүүгө, көрө билүү жөндөмдөрүн өнүктүрүүгө 

жардам берет. 

Окуучулардын кейстин маңызы менен өз алдынча иштөөлөрүндө окуу-таануу 

компетенциялары калыптанат. Окуучулар билимди ар кандай турмуш кырдаалдары жазылган 

булактардан алышып анализдешет, фактыларды баалап ой жүгүртүүдөн айырмалоого 

аракеттенишет, өздөрүнүн аракеттерин стандартту эмес кырдаалдарда пландашат. 

Кейс-технологиясы топтордо иштөөнү боолголойт, ал болсо студенттердин 

коммуникативдик компетенцияларын калыптандырат. Окуучулар коллективде, топтордо 

иштөө көндүмдөрүнө ээ болушат. Суроо бергенди, талашып-тартышканды, эл алдында 

сүйлөп, өз оюн далилдегенди үйрөнөт, айланасындагы жана алыстагы окуялар жана адамдар 

менен бирге аракеттешет. 

Ал эми маалымат компетенциялары окуучуларга сунушталган чоң көлөмдүү, 

башаламан маалыматтарды сындап анализдөөдө калыптанат. 

Кейс-технологиясын физика сабагында пайдаланууда социалдык-эмгек 

компетенциялары калыптанат. Окуучулар эмгек базарындагы кырадаалдарды анализдөөнү 

үйрөнөт, граждандык ролуна ылайык: байкоочу, өкүл, шайлоочу, керектөөчү, өндүрүүчү, үй-

бүлөө мүчөсү катарына аракет кылат. 

Акырында жыйынтыктап айтканда кейс-технологиясын пайдалануунун 

натыйжалуулугу кынтыксыз экендиги анык. 

Ишкердик мамиленин негизиндеги бул метод – окутуунун активдүү, алдыңкы 

методдорунун бири болуп эсептелет. Кейс-технологиясын ишке ашыруу процессинде 

студенттердин төмөндөгү негизги билүү-билгичтиктери калыптанат: 

1. Маалыматтарды анализдей билиши; 

2. Берилген маселелерди чыгарып, сорттой алышы; 

3. Негизги проблеммаларды таап чыгуусу; 

4. Проблеммалрды чечүүнүн алтернативдүү жолдорун табуу жана аларды баалай алышы; 

5. Оптималдуу чечимдерди тандай алышы; 

6. Иштөө программасын түзө билиши жана аларга керектүү өзгөрүүлөрдү киргизип 

турушу ж.б. 

Кейс иштерин уюштуруу этаптары: конкреттүү турмуштагы кырдаалдарды берүү – 

бир маанилүү чыгарылышка ээ болбогон кырдаалдарды түшүнүү; проблемманы чечүү үчүн 

билимдердин комплекстенин актуалдаштыруу- кырдаалды чечүү үчүн аракет этүү моделин 

иштеп чыгуу. 

Окуучулардын кейс менен иштөө этаптары: 

1. Сунушталган кырдаал жана анын өзгөчөлүктөрү менен таанышуу; 

2. Негизги проблеманы (проблеммаларды) бөлүп алуу; 

3. Тигил же бул чечимди кабыл алууну анализдөө; 

4. Кейсти чыгаруу: ырааттуу аракет этүүнүн бир же бир нече варианттарын 

сунуштоо, маанилүү проблеммаларды жана аларды болтурбоо механизмдерин жана чечүү 

жолун көрсөтүү. 

Жогорудагы компетенцияларды калыптандырган кээ бир кейсти түзүү мисалын 

карайлы. Тема: “Эркин түшүү” 

Максаты: эркин түшүү жөнүндөгү билимдерди өздөштүрүү процессиндеги 

окуучулардын тажырыйбасын киргизүү үчүн шарт түзүү. 

Кейстик – жагдай. Күнүмдүк турмушубузда телолордун түшүүсүн тез-тез 

кездештиребиз. Бирдей бийиктиктен, бир убакытта кичинекей ташты жана кайыңдын 

жалбырагын коё берели деп элестетели. Кайсынысы жерге тезиреек түшөт? (эгерде карам-

каршы жооптор болсо опыт жүргүзсө болот). Ошондой эле опытты Айда жүргүзүп жатабыз 

дейли. Ошондо таш менен жалбырактын кайсынысы Айдын бетине тезиреек түшөт? 

(Окуучулар өздөрүнүн сунуштарын айтышат). 

Балдар, биздин күмөн саноолорубузду жана суроого туура жоопторубузду чечиш үчүн 

бизге лпыт жардам берет. 

Топтор боюнча иштөө. 

Окуучулар төрт топко бөлүнүшөт. Ар бир топтун ичинен ролдору бөлүштүрүлөт: 

капитаны (суроолорго жооп берип сүйлөйт), экспериментаторлору (опыт жүргүзүшөт), 

теоретиктери (окуу куралдары жана адабияттар менен иштешет), катчысы( схеманы 

толтурат). 

Окуучулар опыттарды жасашат, топтордо байкаган кубулуштарын талкуулашат, 

кейстин суроолоруна жооп беришет жана схеманы толтурушат. Анан коюлган суроолорго 

жооптору менен капитандар чыгып сүйлөшөт. (Ар бир топтордо өздөрүнүн суроолору). 

Окуучулар жоопторун коллективде талкуулашып, сунушталган жагдай боюнча бир пикирге 

келишет. Мугалим эксперименттин туура аткарылышына байкоо жүргүзөт, талкуу процессин 

уюштурат. Схема-плакаттарын коллективно толтурушат. 

Кейстин материалдары 

1- опыт. Бирдей формадагы эки баракты (бири кагаз, экинчиси катон) алгыла. Столдун 

үстүнөн бирдей бийиктиктен бир убакта таштагыла. Барактардын түшүүлөрүн байкагыла. 

Кейс-суроолору: 

1. Кайсы барак столго биринчи жетет? Эмне үчүн? 

2. Кандай ойлойсуңар эмне үчүн барактар ошондой тартипте столдун үстүнө жетишти? 

2- Опыт. Бирдей массадагы жана формадагы эки кагазды алып, бирөөсүн сууга малып 

алгыла. Экөөнү столдун үстүнөн бирдей бийиктике көтөрүп, бир убакта таштагыла. 

Барактардын түшүүсүн байкагыла. 

Кейс-суроолору: 

1. Кайсы барак столго биринчи жетет? Эмне үчүн? 

2. Кайсы опыттагы (№1, №2) барактын түшүү убактысы азыраак айырмаланат? 

3- Опыт. Картондун үстүнө кагаз барагын коюп, №1 опытты кайталагыла. Телолордун 

түшүүсүн байкагыла. 

Кейс-суроолору: 

1. Барактардын түшүү убактысы, алардын массасынан көз карандыбы? 

2. №2 опыттагы барактардын бирдей түшүүсүнө эмне жолтоо болду? 

3. Кайсы күчтүн аракети менен телолор түшөт? 

4. Айда кайсы тело (таш же барак) тезиреек түшөт? 

Аналитикалык жагында: каралып жаткан проблеманы чечүү боюнча бир нече 

маалыматтык булактар жана  бир нече (3-4) чечимдердин  варианттары камтылат. Чектелген 

убакытта проблеманы чечүү. Чечимдерди тез кабыл алуу билгичтиктерин көнүктүрүү. 

Мугалимдин кортунду сөзү. Ошентип биз сабакта активдүү иштеп, ар бирибиздеги 

проблеманы чечүү менен кээ бирибиз туура чечимге келдик. Демек телонун түшүүсү, алардын 

формасы же массасынан эмес тартылуу күчүнөн, ал эми эркин түшүүсү оордук күчүнөн көз 

каранды экендигин түшүндүк.  

DEVELOPMENT 

 

Аннотация: Тилдерди үйрөнүү татаал процесс экени белгилүү. Бирок, маалыматтык-

коммуникациялык технологиялардын өнүгүшү окутууну бир кыйла тутумдаштырууга 

мүмкүндүк берет жана ошону менен окуу процессин жеңилдетет. Изилдөөчүлөр тилдерди 

үйрөнүүнү жеңилдетүү үчүн көптөгөн системаларын иштеп чыгышкан. Бирок, мындай 

системалар, адатта, дүйнөдө көп колдонулган тилдер үчүн иштелип чыгат жана айрым тилдер 

изилдөөчүлөрдүн көңүлүнөн тышкары калат. Бул изилдөөдө кыргыз тили жана башка түрк 

тилдеринин үй бүлөсүнө кирген тилдерди изилдөө боюнча жаңы система сунушталды. 

Мазмунду кошуу менен, иштелип чыккан тутум башка тилдерге дагы оңой ыңгайлашат. 

Тутумду тейлөө үчүн колдонуу ыңгайлуулугу жана жеткиликтүүлүк тесттер өткөрүлдү. 

Тесттин натыйжалары тутумду өркүндөтүү үчүн колдонулган. 

Аннотация: Известно, что изучение языков является сложным процессом. Однако 

развитие информационных и коммуникационных технологий позволяет обучению быть более 

систематическим и таким образом может облегчить процесс обучения. Исследователями было 

разработано множество систем для изучения языков. Однако такие системы как правило 


